ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆՎԱՐԻ 31-Ի ԹԻՎ 76-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


ՀՀ կառավարության 2019 թվականի հունվարի 31-ի թիվ 76-Ա որոշման մեջ կատարվող փոփոխությունը պայմանավորված է այն հանգամանքներով, որ համայնքների կողմից որոշման մեջ նշված ժամկետում չեն հասցրել գրանցել փոխանցվող գույքի նկատմամբ իրավունքները նոտարների կողմից նվիրատվության պայմանագրերը չվավերացնելու, Կադաստրի կոմիտեի տարածքային ստորաբաժանումներում գրանցման գործընթացը հողի նկատմամբ իրավունքները հաստատող փաստաթղթերի բացակայության, դրանք թերի ներկայացնելու և նմանաբնույթ այլ պատճառներով, ինչպես նաև Կոտայքի մարզի Քասախ համայնքում ավագանու նիստեր չկայանալու պատճառով:
ՀՀ Արագածոտնի մարզպետարանի նախաձեռնությամբ հարցը քննարկվել է Արդարադատության նախարարության հետ: Վերջինս հայտնել է, որ անհրաժեշտ է փոփոխել որոշման 2-րդ կետով նախատեսված ժամկետը:
Միաժամանակ, քանի որ Քաղաքացիական օրենսգրքի 449-րդ հոդվածի 3-րդ մասը սահմանում է, որ այն պայմանագիրը, որից ծագող իրավունքները ենթակա են պետական գրանցման, կնքված է համարվում այդ իրավունքի գրանցման պահից, ուստի Կառավարության որոշման հավելվածի այն կետերով, որոնք պահանջում են նոտարական վավերացում և գործարքից ծագող իրավունքների գրանցում, պայմանագրերը կնքված են համարվում նոտարական վավերացումից հետո այդ իրավունքների գրանցման պահից, այլ ոչ թե կողմերի կողմից ստորագրման պահից։
Հաշվի առնելով, որ ժամկետի երկարաձգումը հնարավորություն կտա համայնքներին ավարտին հասցնել իրավունքների պետական գրանցման գործընթացը, ինչպես նաև այն, որ Քասախ համայնքում դեռևս պետք է կայանան ավագանու ընտրություններ՝ քննարկվող նախագծով առաջարկվում է որպես ժամկետ նախատեսել 2022 թվականի մարտի 1-ը:
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում և նվազեցում չի նախատեսվում:

